
Justus Hansen 
Inatsisartuni ilaasortaq, Demokratiit   
/Maani 

Tasiilamut timmisartuussisarneq pillugu § 37 naapertorlugu apeqqut nr. 2017-

018-imut akissuteqaat 

 

Asasara Justus 

 

Tasiilamut timmisartuussisarneq pillugu apeqqutinnut, Inatsisartut suleriaasianni § 37 

naapertorlugu nassiussannut qujanaq. 

 

Apeqqut 1 

Suna pissutaava maannakkut Kulusummiik Tasiilamut arfininngornerit 

allortarlugit taamaallaat timmisartuussisoqartarneranut? 

Akissut: 

Naalakkersuisut Air Greenlandimit ilisimatinneqarput, Nuup Kangerlussuullu akornanni 

ukiuunerani timmisartuussinerit arfininngornerit allortarlugit pisartussanngorlugit 

aaqqikkallarneqarsimasut. Tamatumunnga pisinnaasat piffissami tassani 

piumasaqarnermut naleqqussarneqarnerat peqqutaavoq.  

Suli pingasunngornerit tamaasa aalajangersimasumik timmisartuussisoqartarpoq. 

Air Greenlandip Naalakkersuisunut ilisimatitsissutigaa, angallannermut pilersaarutip 

naleqqussarneqarnerata sullitaminnut ajoqutaasimasimasinnaanera ajuusaarutigalugu. 

 

Matumani sullissineq kiffartuussinermut isumaqatigiissuteqarfiusup avataani niuernermik 

tunngaveqartumik ingerlanneqartoq pineqarpoq, Air Greenlandilu tassani 

Namminersorlutik Oqartussanut isumaqatigiissutitigut pisussaaffilerneqanngilaq. 

Air Greenlandimiit erseqqissaatigineqarpoq, ukiup qanoq ilinera apeqqutaalluni 

akulikissutsimik appaanerusoq, taamaattumillu arfininngornerit tamaasa 

timmisartuussisarnerup atoqqilernissaa naatsorsuutigineqarsinnaasoq. 

 

Apeqqut 2 

Naalakkersuisut Tunumi timmisartuussinermut attuumassuteqartunik allanik 

paasissutissiisinnaanerlutik? 

Akissut: 

Matumani Tunup timmisartuussivigineqartarnera pillugu § 37 naapertorlugu apeqqut nr. 

2016-265 innersuussutigissavara. 

